
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
৪৫


অর্বিট কোটর মধ্যে বসিয়া যায়, হস্ত পদ কেবল চর্ম্মাছাদিত অস্থি মাত্র দেখায়, বক্ষঃস্থল সংকীর্ণ ও শুষ্ক, কেবল য়্যাব্ডোমেন প্রকাণ্ড এবং বিস্তৃত। য়্যাবডোমেন গহ্বর মধ্যে মস্তু যতই জমিতে থাকে ততই যন্ত্রণা বৃদ্ধি হয়। রোগী শয়ন করিয়া নিদ্রা যাইতে পারে না কারণ শয়ন করিলে নিঃসৃত সীরম ডায়াফ্রাম মাংসপেশীর উপর চাপিয়া ফুসফুস ও হৃৎপিণ্ডের কার্য্যের বিঘ্নতা উৎপাদন করত শ্বাস যন্ত্রণা আনয়ন করে। এই জন্য রোগী দিবারাত্রি তাকিয়া নির্ভর করিয়া অতিবাহিত করে। রাত্রে নিদ্রার পরিবর্ত্তে যন্ত্রণা ও কুস্বপ্ন উপস্থিত হয়। পাকস্থলীর আয়তন সংকীর্ণ হইয়া আইসে, এজন্য রোগীর বোধ হয় যেন পাকস্থলী সর্ব্বদা পরিপূর্ণ, যদি কিছু ভক্ষণ করে তাহা হইলে হাঁপ বৃদ্ধি হয়, এজন্য ক্ষুধা সত্বেও ভয় প্রযুক্ত ভক্ষণ করিতে চাহে না। শ্বাসকার্য্য (respiration) সম্পূর্ণরূপে সম্পাদিত হইতে না পাওযাতে রক্ত যথাবশ্যক অম্লজানবায়ু (oxygen) গ্রহণ করিতে পায় না, ইহার জন্য উহা দূষিত হইতে থাকে। এই জন্য এবং নিরশন বশতঃ ক্রমে ক্রমে প্রাণ বিনষ্ট হয়। পুনঃ পুনঃ জ্বর দ্বারা যাহাদের রক্ত দূষিত ও স্বাস্থ্যাপকৃষ্ট হইয়াছে তাহাদের অদৃষ্টেই সাধারণতঃ ড্রপ্সী ঘটিয়া থাকে। সাধারণ ড্রপ্সী ঘটিবার জন্য যে প্লীহার অথবা যকৃতের অত্যন্ত বিবৃদ্ধতা আবশ্যক তাহা নহে, সামান্য বিবৃদ্ধতার সঙ্গে২ ও ইহা উৎপন্ন হইয়া থাকে। ইহাতে য়্যাবডো-

		 এই পাতা শেষ সম্পাদিত হয়েছে ১২:৫৩টার সময়, ১৪ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

